                          Mediastinoqrafiya
       Mediastinoqrafiya üsulu süni olaraq konstrastlaşdırılmış divararalığının rentgenoloji müayinəsinə deyilir.
       Kontrastlaşdırılmış divararalığına kontrast maye və ya qaz yeritməklə əldə edilir. Adi rentgenoloji müayinədə divararalığı üzvləri eyni intensivlıikdə kölgəlik törətdiyindən onların rentgenoloji şəklinin alınması üçün divararalığının kontrastlaşdırılması zəruri hesab edilir.
       Pnevmomediastinoqrafiya divararalığının qaz vasitəsilə kontrastlaşdırılmasına deyilir. Düz və dolayı üsulla aparılır. Döş qəfəsinin ön və ya arxa divarını iynə ilə punksiya edərək birbaşa divararalığına qaz yeritməyə düz üsul deyilir. Divararalığından uzaq bir nahiyəyə yeridilmiş qazın ikincili olaraq divararalığında toplanması üsulu dolayı üsul deyilir. Hazırda əsas etibarilə düz üsuldan istifadə olunur. Divararalığının hansı hissəsinin kontrastlaşdırılacağından asılı olaraq, müxtəlif üsullar tətbiq olunur. Sinəarxası üsuldan əsas etibarilə ön divararalığının yuxarı hissəsini kontrastlaşdırmaq üçün istifadə olunur. Bu üsul əsasən uşaqlarda timus vəzisinin hiperplaziyası və onun şişlərinin diaqnostikasında tətbiq edilir.
       Qabırğaaraası-sinəarxası üsulla qaz divararalığınına 8 müxtəlif nöqtədən yeridilir. Bu üsulda işıqlanan ekranın nəzarəti altında qazın bilavasitə patoloji proses olan nahiyəyə yeridilməsi izlənilir. Düz üsulların üstünlüyü ondan ibarətdir ki, az miqdarda götürülmüş qaz həmin nahiyənin yaxşı kontrastlaşdırılması üçün kifayət edir. 
       Divararalığına qaz yavaş-yavaş yeridilir. Əks halda xəstə ağrıdan şikayətlənir. Qaz yeridildikdən sonra divararalığı bir neçə vəziyyətdə müayinə edilir.
      Süni olaraq kontrastlaşdırılmış normal divararalığında qaz müəyyən qanunauyğunluqla yayılır. Belə ki, normal halda qaz zolaq şəklində: retrosternal, perikardial, peritraxeal, perivertebral, aorta-yemək borusu arası sahələrdə toplanır.Bu hal divararalığı şişlərinin, yemək borusu xərçənginin, eləcə də ağciyər xərçənginin və onun divararalığına metastsazlarının diaqnostikasında böyük əhəmiyyət kəsb edir. 
       İri damarların anevrizmasında mediastinoqrafiyanı angioqrafiya ilə, yemək borusu şişlərində isə onun barium horrasi ilə yanaşı kontrastlaşdırılması yaxşı nəticə verir.
